
Annotatsiya: Mazkur magolada badiiy adabiyotda identitet masalasi nazariy

va badiiy— estetik jihatdan tahlil gilinadi. Identitet tushunchasining falsafiy,
psixologik va adabiy talginlari yoritilib, uning shaxs ruhiyati hamda badiiy
tafakkurdagi o°‘rni ochib beriladi. Tadgigotda zamonaviy adabiyotda milliy,
Ijtimoiy, madaniy va individual identitetning namoyon bo‘lish shakllari ko‘rib
chigiladi. Shuningdek, badiiy matnda gahramonning o‘zligini anglash jarayoni,
identitet inqirozi va ma’naviy izlanishlari poetik vositalar orqali tahlil etiladi.
Magolada identitetning tarixiy xotira, milliy qadriyatlar va global madaniy
jarayonlar bilan alogasi ham vyoritilgan. Tadgigot natijalari badiiy adabiyotda
identitet masalasi insonning ichki dunyosini ochishda muhim estetik va konseptual
vosita ekanligini ko‘rsatadi. Shuningdek, zamonaviy o‘zbek adabiyotida identitet
masalasi badiiy tafakkurning yetakchi yo‘nalishlaridan biriga aylangani asoslab
beriladi.

Kalit so‘zlar: identitet, badiiy adabiyot, shaxs, milliy identitet, poetika,
badiiy tafakkur, gahramon, identitet ingirozi, madaniyat, estetik talgin, ruhiyat,
modernizm.

Abstract: This article examines the issue of identity in fiction from
theoretical as well as artistic and aesthetic perspectives. Philosophical,
psychological, and literary interpretations of the concept of identity are analyzed,
and its significance in personal consciousness and artistic thinking is revealed. The
study explores the manifestations of national, social, cultural, and individual
identity in contemporary literature. Particular attention is paid to the character’s

process of self— awareness, the crisis of identity, and spiritual quests reflected
through poetic devices. The article also discusses the relationship between identity,
historical memory, national values, and global cultural processes. The findings
demonstrate that the issue of identity serves as an important aesthetic and
conceptual tool for revealing the inner world of a person in literary works. The
article also discusses the relationship between identity, historical memory, national
values, and global cultural processes. The findings demonstrate that the issue of
identity serves as an important aesthetic and conceptual tool for revealing the inner
world of a person in literary works. Furthermore, it is argued that the problem of
identity has become one of the leading directions of artistic thinking in modern
Uzbek literature.

Keywords: identity, fiction, personality, national identity, poetics, artistic
thinking, character, identity crisis, culture, aesthetic interpretation, spirituality,
modernism.

Globallashuv davrida identitet masalasi muhim masalalardan biri sifatida
Ilm— fan vakillari e’tiborini tortib kelmoqda. Insonning dunyoda kim ekanligini va
asosiy vazifasini anglashga intilishi, haqiqiy “men”ini izlashi gadim davrlardan
buyon davom etib kelayotgan bo‘lsa-da, insonlar o‘rtasidagi munosabatlarning
chigallashgani, turli ijtimoiy-falsafiy —qarashlarning bashariyatga ta’siri,
ragamlashayotgan jamiyat inson ichki dunyosini yanada chuqurrog tadqiq etish
masalasini go‘yadi. Bu esa identitet masalasini turli fanlar kesimida alohida
o‘rganish  zarurati borligini  ko‘rsatadi. Xususan, identitet tushunchasini
adabiyotshunoslik nugtayi nazaridan baholash, uning badiiy adabiyotdagi
shakllarini tahlil gilish dolzarb ahamiyatga ega.

XX asrning birinchi yarmidan boshlab sotsiologiya, psixologiya va falsafada
identitet nazariyasi bo‘yicha gator ishlar amalga oshirila boshlandi. Jumladan,
psixolog E.Eriksonning tadgiqotlari identitet nazariyasi taraqgiyotida alohida
ahamiyat kasb etadi. E.Erikson identitet masalasini inson shaxsining psixologik va
ijtimoiy taraqqiyoti bilan bog‘liq holda tadqiq etadi. U identitetni insonning 0z
“Men”ini anglashi, o‘zligini his gilishi hamda jamiyatdagi o‘rnini belgilashi bilan
bog‘liqg murakkab psixosotsial hodisa sifatida talqin qiladi. Erikson nazariyasiga
ko‘ra, identitet inson hayoti davomida bosgichma-bosqgich shakllanadi va bu
jarayon biologik, psixologik hamda ijtimoiy omillarning o‘zaro ta’siri asosida
rivojlanadi. Olimning fikricha, shaxs o‘z hayotining har bir bosgichida muayyan

psixologik ingirozlarni boshdan kechiradi va aynan shu jarayon identitetning
shakllanishiga xizmat giladi [1:21].

Shaxsiy identitet muammosini o‘rganish, eng avvalo, shaxs va identitet
tushunchalarning mazmunani aniglashtirishni talab qiladi. Germenitiv doira
gonunlariga ko‘ra, shaxsiy identitat fenomenini tahlil gilishdan avval uning aniq
ta’rifini berish zarur bo‘lsa-da, mazkur hodisaning mohiyatini fagatgina uning
funksional va strukturaviy jihatlarni o‘rganish asosida tushunish mumkin. Shu
sababli shaxsiy identitetni tadqiq etishda dastlabki “oldindan tushunish”
konsepsiyasi muhim metodologik asos vazifasini bajaradi.

G‘arb falsafasida shaxsni maxsus tadgiqot obyekt sifatida ko‘rib chiggan
Boxius shaxsni ‘“aqlli mavjudotning individual shakli” sifatida talqin etadi.
Identitet esa umumiy ma’noda narsaning o‘z-o‘ziga aynanligi ya’ni uning faqat
0°zi bo‘lib qgolishi ma’nosini anglatadi [3:65]. Shu nuqtayi nazardan, shaxsiy
identitet shaxsning o°ziga xosligi, boshga barcha mavjudlik shakllaridan
farglanganligini ta’minlovchi mazmuniy asos sifatida namoyon bo‘ladi. Demak,
shaxsiy identitet shaxsning individualligini belgilovchi va uni boshga
vogeliklardan farglab turuvchi mazmuniy aniglikdir.

Mazkur yondashuv asosda shaxsiy identitetning asosiy vazifasi shaxsni
tashkil vogelikdan fargli va mustaqil mavjudlik sifatida garor toptirishdan
iboratdir. Shu bois identitet vazifalarni ikki asosiy guruhga ajratish mumkin:
birinchi guruh vazifalar shaxsning tashgi dunyodan mazmuniy jihatdan ajralib
turishini ta’minlaydi. Ikkinchi guruh esa ushbu farglilikning vogelikda namoyon
bo‘lishi va amalga oshishiga xizmat giladi.

Birinchi holatda shaxs o‘zini butun borligga garama-garshi go‘yadi. Ikkinchi
holatda esa tashqi dunyoning muayyan mazmun gatlamlarini o°‘zlashtirish
vositasida boshga gatlamlarga garshi go‘yadi. Natijada shaxsning barcha tarixiy-
Ijtimoiy va madaniy identifikatsiya shakllari identitetning aniq tarixiy ko‘rinishlari
sifatida yuzaga keladi.

Shaxsiy identitetning ikkinchi guruh vazifalari esa shaxsning o°z
individualligini garor toptirish jarayonidagi faol va passiv holati bilan bog‘liqdir.
Agar shaxs o°z identitetini erkin ravishda shakllantirsa, u subyekt sifatida namoyon
bo‘ladi. Aksincha, uning identiteti tashgi muhit, jamiyat yoki boshga insonlar
ta‘sirida shakllansa, shaxs obyekt maqomida qoladi. Shu ma’noda shaxsiy identitet
insonning o‘zligini anglash va uni vogelikda tasdiglash jarayoni bilan uzviy
bog‘liqdir.

Shaxs va dunyo o‘rtasidagi garama-garshilik masalasini tadgiq etar ekan,
V.N.Gasilin insonning o‘zini “Men” va “men emas” shaklida ajratishi ayni paytda
uning o‘zini identifikatsiya qilishi ekanligini ta’kidlaydi [4:89]. Insonning
mazmuniy individualligi nimaga asoslanishi mumkinligi masalasi esa falsafiy
tafakkur tarixida eng murakkab savollardan biri sifatida namoyon bo‘ladi. Ong
universallikka ega bo‘lgani sababli u shaxsning mutlag individualligini ifodalab
bera olmaydi. Georg Gegel ta’kidlaganidek, hissiy ishonch orqali idrok etilgan har
ganday “yakka” mohiyat tushunchada umumiylik shakliga aylanadi. F.Nitsshe esa
ongni individual emas, balki insondagi “jamoaviy va turga oid” gatlam sifatida
baholaydi. Shu bois inson o‘zini anglashga ganchalik urinmasin, u ko‘proq
o‘zidagi umumiylikni idrok etadi.

Bundan tashqari, inson irodasi ham personal identitetning mutlag asosi bo‘la
olmaydi. Chunki shaxsning istak va magsadlari ko‘pincha jamiyat tomonidan
shakllantiriladi. Reklama, targ‘ibot va ijtimoiy me’yorlar insonning xatti-
harakatlarini boshgaradi, natijada shaxs o‘z qarorlarining ganchalik mustaqil
ekanligiga shubha bilan garay boshlaydi. Peter Sloterdijk fikricha, insonning ichki
tuzilmasida go‘yoki “Boshga’ning mavjudligi singdirilgan bo‘lib, u ijtimoiylashuv
jarayonida shaxsni jamiyatning mahsuliga aylantiradi. Shuning uchun insonning
“Men”i ko‘pincha tashqgi kuchlar tomonidan dasturlashtirilgan hodisa sifatida
namoyon bo‘ladi.

XX asr psixoanalitik tafakkurida insonning haqiqiy mohiyati sifatida talgin
etilgan ongosti ham personal identitetning bargaror asosi bo‘la olmaydi. Jean
Baudrillard ongostining zamonaviy madaniyatda insonning ichki “ramziy
ombori”’ga aylantirilganini gayd etsa, Jacques Lacan ongosti tuzilmasi til kabi
tashkillashtirilganligini va inson uni jamiyatdan meros qilib olishini ta’kidlaydi
[8:27]. Demak, insonning eng yashirin gatlamlari ham mutlaq individual emas,
balki ijtimoiy va madaniy diskurslarning mahsulidir.

Shaxsning oz tarixiga asoslangan identiteti ham mutlaq ishonchli asos bo‘la
olmaydi. Chunki o‘tmish inson xotirasida saglanadigan izlar orgali mavjud bo‘ladi,
xotira esa manipulyatsiya va sun’iy konstruksiyalarga moyildir. Shu sababli
insonning o°z tarixiga tayangan holda o‘zini identifikatsiya gilishi ham nisbiy
xarakter kasb etadi. Natijada personal identitet insonning mutlag va o‘zgarmas
mohiyati emas, balki ijtimoiy, madaniy va tarixiy omillar ta’sirida shakllanuvchi
murakkab fenomen sifatida namoyon bo‘ladi. Zamonaviy adabiy jarayonda
identitet muammosi milliy, ijtimoiy-madaniy va individual gatlamlar kesimida

talgin gilinib, gahramon ruhiyati va ichki ziddiyatlarni yoritib berishda yetakchi
badiiy vositalardan biriga aylangan. Tadgiqot davomida identitet tushunchasi
psixologik, falsafiy va adabiy-nazariy jihatdan murakkab hamda ko‘p gatlamli
fenomen ekanligi aniglandi. Shuningdek, badiily matnda identiteting ingirozi
tarixiy xotira, milliy qadriyatlar hamda globallashuv jarayonlari orasidagi
munosabatlar vositasida inson ruhiy olamning chuqur badiiy tasvirini yaratishga
xizmat qilishi kuzatildi.

Xulosa qilib aytganda, badiiy adabiyotda identitet masalasi insonning
o‘zligini anglash, ma’naviy-ruhiy kechinmalari hamda jamiyat bilan o‘zaro
munosabatlarini yoritishda muhim badily hamda estetik kategoriyasi sifatida
namoyon bo‘ladi. Zamonaviy adabiy jarayonda identitet muammosi milliy,
Ijtimoiy-madaniy va individual gatlamlar kesimida talgin qilinib, gahramon
ruhiyati va ichki ziddiyatlarni yoritib berishda yetakchi badiiy vositalardan biriga
aylangan. Tadgigot davomida identitet tushunchasi psixologik, falsafiy va adabiy-
nazariy jihatdan murakkab hamda ko‘p gatlamli fenomen ekanligi aniglandi.
Shuningdek, badiiy matnda identiteting ingirozi tarixiy xotira, milliy gadriyatlar
hamda globallashuv jarayonlari orasidagi munosabatlar vositasida inson ruhiy
olamning chuqur badiiy tasvirini yaratishga xizmat qilishi kuzatildi. Natijada
identitet masalasi zamonaviy badiiy tafakkurning muhim  konseptual
yo‘nalishlarini biri sifatida inson va jamiyat munosabatlarini anglashda keng
estetik imkoniyatlarga ega ekanligi asoslandi.

